
Efni: Umsögn um skipulagslýsingu fyrir deiliskipulag Hvannavalla 10-14 

 

Norðurorka hf. þakkar fyrir að fá tækifæri til að koma fram með umsögn um ofangreinda 

skipulagslýsingu. Við viljum nota tækifærið og koma enn með þá ábendingu að betra væri að 

skipuleggja stærra svæði í einu, t.d. alla Hvannavellina og þá jafnvel þann hluta á Glerárgötunni sem 

snýr baki að Hvannavöllum. Ástæðan er sú að dreifikerfin okkar, þ.á.m. í þessari götu, eru partur af 

stærri heild og því getur þurft að taka tillit til annarra bygginga í nágrenninu en þeirra sem eru bara á 

þessu skipulagi. 

  
Hitaveita og vatnsveita 

Í vor stendur til að endurnýja lagnir í Hvannavöllum og í þeirri undirbúningsvinnu var tekið tillit til nýs 

húss á í Hvannavöllum 10. Því eru engar athugasemdir við þessa skipulagslýsingu, annað en kemur fram 

hér að ofan.   

  
Fráveita 

Tengingar eru til staðar við núverand hús og gert er ráð fyrir að þær verði nýttar. Hafa þarf í huga að 

lagnir fyrir fráveitu á Eyrinni eru almennt grunnar svo það þarf í flestum tilfellum að dæla úr kjöllurum 

hvort sem er bíla- eða venjulegum kjöllurum.  

  
Rafveita 

Til stendur að endurnýja stóran hluta af dreifikerfi rafveitu samhliða endurbótum á svæðinu og því eru 

ekki gerðar athugasemdir við skipulagslýsinguna. 

Rétt er að benda á að þungamiðja notkunar er að færast norðar á svæðinu og því er staðsetning 

núverandi dreifistöðvar ekki sérstaklega góð hvað það varðar og því er lagt til að fundinn verði lóð fyrir 

hefðbundna dreifistöð á svæðinu. Það eitt að stytta lagnir stærri notenda má í sjálfu sér líta á 

sem umhverfisvæna lausn, minni dreifikerfisstöp og aukin nýting. Mögulega væri hægt að gera ráð 

fyrir lóð undir dreifistöð, t.d. vestast á lóðarmörkum við Hvannavelli 12-14 en þar með styttast 

strenglagnir um 100m fyrir nyrðri hluta, sjá meðfylgjandi skjáklippu. Strenglagnir lengjast vissulega að 

sunnan sem skiptir minna máli þar sem byggðin er lágreist sem og aflnotkun minni.  

Athygli er vakin á reglum sem gilda um lagnir í landi Akureyrarkaupstaðar (samþ. 18.09.18) og finna 

má á heimasíðunni www.akureyri.is 

 

Norðurorka veitir frekari upplýsingar ef eftir því er óskað. Einnig er rétt að minna á kortasjá okkar 

sem er öllum opin á netinu þar sem hægt er að skoða nánar legu veitulagna á svæðinu. 

www.map.is/no 

Bestu kveðjur, 
 
Gunnur Ýr Stefánsdóttir 
Verkefnastjóri á skrifstofu forstjóra 

